172 LES RELATIONS DES JESUITES [Vor. 7

tefte baiffée, ie ne fcay comme i'eftois fait, mais ils
me paroiffoi€t tous fort maigres, fort penfif, & fort
mornes, {i ’Apoftat m’euft voulu [292] ayder & por-
ter & a gagner le Sorcier, c’eftoit bien le temps; mais
fon diable muet luy lioit fa langue.

I1 faut que ie remarque en ce lieu le peu d’'eftime
que font de luy les Sauuages, il eft tombé dans vne
grande confufion, voulant éuiter vn petit reproche,
il a quitté les Chreftiens & le Chriftianifme, ne pou-
uat fouffrir quelques brocards des Sauuages, qui {e
gaufloient par fois de luy de ce qu’il eftoit Sedentaire,
& non vagabond comme eux, & maintenit il eft leur
ioiiet & leur fallot, il eft efclaue du Sorcier, deuant
lequel il n’oferoit branler, fes freres & les autres Sau-
uages m’'ont dit fouuent qu’il n’auoit point d’efprit,
que c’eftoit vo bufart, qu'il reflembloit 2 va chien,
qu’il mourroit de faim {i on ne le nourriffoit, qu'il
s’égaroit dans les bois comme vn European, les
femmes en font leur entretien, {i quelque enfant
pleuroit n’ayant pas dequoy manger, elles luy di-
foient, tais-toy, tais-toy, ne pleure point, Petricktrick,
c’eft ainfi qu’on le nomme par mocquerie, rapportera
vn Caftor, & tu mangeras; quand elles [293] 'enten-
doient reuenir, allez voir, difoiét elles aux enfans, s’il
n’a point tué vne Orignac fe gauffant de luy comme
d’vn mauuais chaffeur, qui eft vn grand blafme par-
my les Sauuages: car ces gens 12 ne {cauroient trou-
uer ou retenir des femmes, I’Apoftat en a defia eu
quatre ou cinqg a la faueur de fes freres, toutes 'ont
quitté, celle qu’il auoit cét hyuer me difoit qu’elle le
quitteroit au Prin-temps, & fi elle euft efté de ce
pais, elle l'auroit quitté dés lors; i'apprends qu'en
effect elle I'a quitté.



